
Enformaziuns y Comunicaziuns
Trëi Rêsc: La jöbia y le vëndres ai 2 y 3 de jená 2020 dômisdé sarál i grups dai 
Trëi Rêsc co roda fora por les ciases a porté la Bona Noela de Nadé y ince a chëie 
adöm spënores por l’aziun a livel diozejan „Aiüt sot na bona stëra“, con chëra che 
al vën sostegní endöt 100 proiec de solidarieté. Eniann él al zënter l’aiüt por amplié 
na scora a Puerto Murialdo, tl’Amazonia dal Ecuador, y ince por cumpré materiai 
didatics por na scora a Tena, olache al vën sochedí mituns con bojügns particolars.
Domëgna ai 29.12. do la gran mëssa vëgnel mostré te dlijia le film co spliga.
Strades la jöbia ai 2 de jená: Antersí, Plazores, Senes, Plan de Corones, Fanes, 
Les Corceles, Valiares, Sarjëi, Chës Costes, Chi Vai, Ras-Costa, Ciasé y Gran Pré. 
Da sëra jará i Rêsc ince tai hotí!
Strades le vëndres ai 3 de jená: Catarina Lanz, Paracia, Al Plan Dessora, Pelegrin, 
Val dai Tamersc, Mantëna y Tlosöra.

Bati: Al vën recordé che i proscimi Bati gnará tignis la domëgna ai 1. de merz y spo la 
domëgna ai 3 de ma. Ennant sarál dagnora la pröma domëgna vigne secundo mëns.

Pelegrinaji dla Diozeja 2020: Enformaziuns y prenotaziuns: Pilgerbüro der Diözese 
Bozen-Brixen, 0471 306222, pilgerbuero@bz-bx.net, www.bz-bx.net/pilgerbuero 

Dal Vagnele do San Mateo 2, 13-15.19-23
13Canche i stüdiés dles stëres s’an ea endó jüs, ti él 

comparí a Ojep tal som en agno dal Signur y á dit: Lea 
sö, tol le möt y söa oma y sciampa tal Egit; romagn enló 
cina ch’i ne comani val’ d’ater; deache Eròdes chiriará 
le möt por le copé. 14Sön chëra é Ojep loé sö de net y 
s’an é sciampé con le möt y söa oma tal Egit. 15Danló 
él romagnü cina che Eròdes n’é mort. Deach’al dea s’ademplí ci che le Signur á dit 
tres le profet: Fora dal Egit ái cherdé mio Fi. 19Do che Eròdes ea mort, ti él comparí 
a Ojep en agno dal Signur tal som 20y á dit: Lea sö, tol le möt y söa oma, y vá tla 
tera de Ìsrael; ciodiche chi, co ti sitâ ala vita dal möt, é morc. 21Danló él loé sö y é jü 
con le möt y söa oma tla tera de Ìsrael. 22Do ch’al â endere aldí, che tla Iudea regnâl 
Archelàus empede so pere Eròdes, se temêl da jí danló, y deach’al â ciafé tal som 
na racomanaziun, él jü tal raiun dla Galilea 23y s’á lascé jö te na ciüté dal ennom 
de Nàzaret. Deach’al dea s’ademplí ci co é gnü dit tres i profec: Ël gnará nominé 
Nazarenn. Parora dal Signur! Lalt a te, Gejú Crist!

Al gnará nominé Nazarenn...
29.12.2019 - Festa dla Santa Familia

Impressum: Ploania d’Al Plan, str. Catarina Lanz nr. 46, 39030 Al Plan de Mareo
Comunicaziuns - cina al dedemesaledema sëra - da mené a: Pablo Palfrader

Tel. 333 4762010 Mail: ploaniaalplan@gmail.com
Download plata: www.unitepastorala.org

Comié
Gejú á dit: ”Chi co crëi te me, vir ince sce ai mör!“

La comunité d’Al Plan tol comié da Renzo Baldanello
mort con 76 agn. Ai familiars les

condolianzes plü sontides. Che al pálsi tla pêsc.

Roma: 02. - 05.03.2020 Lourdes - bus: 17. - 22.08.2020
Medjugorje: 09. - 13.03.2020 Irlanda: 31.08. - 05.09.2020
Elsass: 16. - 20.03.2020 Oies - Redant a pé: 07. - 11.09.2020
Kärnten: 30.03. - 03.04.2020 Tera Santa: 10. - 17.09.2020
Zypern: 19. - 25.04.2020 Fatima: 12. - 15.10.2020
Lourdes - fliegher: 05. - 08.05.2020 Aunejia: 19. - 23.10.2020
Assisi cole Vësco: 11. - 14.05.2020 Malta: 02. - 07.11.2020
Sicilia: 25. - 30.05.2020 Loreto, Imola, S. Marino: 16. - 20.11.20
Lofoten: 08. - 13.06.2020 Salzburg - cianté Advënt: 10. - 12.12.20
Santiago - a pé sön tru: 22. - 30.06.20 Tera Santa: 12. - 19.02.2021!!!
Bolivia: 12. - 24.07.2020




